
ПОСТАНОВЛЕНИЕ КАРАР 
 

 _25.06.2024  Менделеевск  ш. № _385 

 

Өлешчә мобилизация буенча хәрби 

хезмәткә чакырылган затларның 

гаиләләренә һәм махсус хәрби 

операциядә катнашу нәтиҗәсендә һәлак 

булган (үлгән) гражданнарның 

гаиләләренә һәм махсус хәрби 

операциядә катнашу нәтиҗәсендә 

инвалид булган гражданнарның 

гаиләләренә өстәмә социаль ярдәм 

чаралары турында 

 

Россия Федерациясе Президентының «Россия Федерациясендә өлешчә 

мобилизация игълан итү турында» 2022 елның 21 сентябрендәге 647 номерлы Указы 

нигезендә һәм хәрби хезмәткә чакырылган затларның гаиләләренә өстәмә социаль 

ярдәм чаралары максатларында Татарстан Республикасы Менделеевск муниципаль 

районы Башкарма комитеты, 

КАРАР БИРӘ:  

1. Татарстан Республикасы Менделеевск муниципаль районының Хәрби 

комиссариаты тарафыннан чакырылган Татарстан Республикасы Менделеевск 

муниципаль районы хәрби хезмәткәрләренең гаиләләренә хәрби хезмәткәрнең җыелу 

пунктына китүе көненнән өлешчә мобилизация буенча хәрби хезмәткә чакырылган   

һәм, хәрби хезмәткәрләрнең мобилизация буенча хәрби хезмәт узу чорында һәм 

махсус хәрби операциядә катнашу нәтиҗәсендә һәлак булган (вафат булган) 

гражданнарның һәм махсус хәрби операциядә катнашу нәтиҗәсендә инвалидка 

әверелгән гражданнарның гаиләләренә өстәмә социаль ярдәм чараларын билгеләргә: 

- балалары бер яшь ярымга җиткәч, мәктәпкәчә белем бирү программаларын гамәлгә 

ашыручы оешмаларга чираттан тыш җибәрү; 

- мәктәпкәчә белем бирүче мәгариф оешмаларында баланы карап торган һәм 

тәрбияләгән өчен алына торган түләүдән азат итү; 

- мәгариф оешмаларында белем алучыларга бер тапкыр бирелә торган түләүсез 

кайнар туклану  белән тәэмин итү; 



- балаларга «Татарстан Республикасы Менделеевск муниципаль районы 

башкарма комитетының мәгариф идарәсе» МКУ буйсынуындагы учреждениеләрдә 

өстәмә белем бирү программалары буенча дәресләргә (түгәрәкләргә, секцияләргә һәм 

башка шундый дәресләргә) түләүсез йөрү; 

- «Татарстан Республикасы Менделеевск муниципаль районы башкарма 

комитетының Мәдәният идарәсе» МКУ, «Татарстан Республикасы Менделеевск 

муниципаль районы башкарма комитетының яшьләр эшләре һәм спорт идарәсе» 

МКУ буйсынуындагы учреждениеләрдә дәресләргә (түгәрәкләргә, секцияләргә һәм 

башка шундый дәресләргә) түләүсез йөрү, шулай ук чаңгы, тимераяк һәм 

велосипедларны бушлай прокатка алу; 

- каникуллар вакытында укучыларның ялын һәм сәламәтләндерүен оештыруны 

гамәлгә ашыручы гомуми белем бирү оешмалары оештырган лагерьларга бушлай 

йөрү бирү. 

2. Татарстан Республикасы Менделеевск муниципаль районының финанс-бюджет 

палатасына әлеге карарның 1 пунктында күрсәтелгән чыгымнарны Татарстан 

Республикасы Менделеевск муниципаль районы бюджетында каралган чаралар 

чикләрендә финанслауны тәэмин итәргә. 

3. Татарстан Республикасы Менделеевск муниципаль районы мәгариф 

оешмалары җитәкчеләренә: 

ярдәм чараларын вакытында күрсәтү максатларында  махсус хәрби 

операциядә катнашу нәтиҗәсендә һәлак булган (вафат булган) гражданнар һәм 

махсус хәрби операциядә катнашу нәтиҗәсендә инвалид булган хәрби 

хезмәткәрләрнең балалары санына даими мониторинг уздырырга;    

мәктәпкәчә яшьтәге балаларны карауны һәм тәрбияне оештырырга; 

укучыларның туклануын оештырырга; 

кирәк булганда өйдә махсус медицина күрсәткечләре буенча белем 

алучыларга туклану продуктлары җыелмасын бирүне оештырырга.  

4.  Татарстан Республикасы Менделеевск муниципаль районы Башкарма 

комитетының «Өлешчә мобилизация буенча хәрби хезмәткә чакырылган затларның 

гаиләләренә өстәмә социаль ярдәм чаралары турында» 2022 елның 14 октябрендәге 

625 номерлы карары үз көчен югалткан дип санарга. 

5. Әлеге карарны Татарстан Республикасы Менделеевск муниципаль 

районының рәсми сайтында www.mendeleevsk.tatar.ru  «Норматив документлар»  

бүлегендә урнаштырырга һәм Татарстан Республикасы хокукый мәгълүматының 

рәсми порталында http//pravo.tatarstan.ru бастырып чыгарырга. 

6.    Әлеге карарның үтәлешен тикшерүне Татарстан Республикасы 

Менделеевск муниципаль районы Башкарма комитеты җитәкчесенең социаль 

мәсьәләләр буенча урынбасары Д. Ш. Ханзаровка йөкләргә.  

 

Җитәкче                                                                                            Р.Р.Искәндәров 


